ԱՄՓՈՓԱԹԵՐԹ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված

փոփոխությունները

	
	ՀՀ արդարադատության նախարարություն 18.05.2020թ N01/27.1/10382-2020գր.
	1. «Հայաստանի Հանրապետության կառավարության 2011 թվականի հունիսի 23-ի N 879-Ն որոշման մեջ փոփոխություններ և լրացումներ  կատարելու մասին»  Հայաստանի Հանրապետության կառավարության որոշման նախագծի (այսուհետ` նախագիծ) վերնագրում անհրաժեշտ է նշել սույն որոշման կրճատ անվանումը` նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:
	Ընդունվել է


	Նախագծի վերնագրում կատարվել է համապատասխան փոփոխություն

	
	,,-,,
	2. Նախագծի վերնագրում՝  1-ին կետում «լրացումներ» բառն անհրաժեշտ է փոխարինել «լրացում» բառով, քանի որ նախագծով նախատեսված է մեկ լրացում:


	Ընդունվել է ի գիտություն
	Քանի որ Նախագծում կատարվել է լրացում (32.2կետ) նաև ՀՀ ֆինանսների նախարարության առաջարկով, ապա <լրացումներ> բառը չի փոխվել

	
	,,-,,
	3. Նախագծի 1-ին կետում «Գործող գներով շինարարական աշխատանքների արժեքի հաշվարկման կարգում» բառերից հետո անհրաժեշտ է լրացնել (այսուհետ` կարգ) բառերը` նկատի ունենալով նախագծի դրույթները:


	Ընդունվել է
	Նախագծում կատարվել է համապատասխան փոփոխություն

	
	,,-,,
	4. Նախագծի 1-ին կետում անհրաժեշտ է վերանայել ենթակետերի համարակալումը` նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները և «1.1, 1.2, 1.3, 1.4» թվերը համապատասխանաբար փոխարինել «1), 2), 3), 4)» թվերով:


	Ընդունվել է
	Նախագծում կատարվել է համապատասխան փոփոխություն

	
	,,-,,
	5. Նախագծի 1-ին կետի 1-ին ենթակետում «1. Կիրառման ոլորտը» բառերից հետո «հոդվածի» բառն անհրաժեշտ է փոխարրինել «գլխի» բառով` նկատի ունենալով ՀՀ կառավարության 2011 թվականի հունիսի 23-ի N 879-Ն որոշման N 8 հավելվածի դրույթները: Նույն դիտողությունը վերաբերում է նաև նախագծի 1-ին կետի այլ ենթակետերին
	Ընդունվել է
	Նախագծում կատարվել է համապատասխան փոփոխություն

	
	,,-,,
	6.  Նախագծի 1-ին կետի ենթակետերով նոր խմբագրությամբ շարադրվող և լրացվող կետերում անհրաժեշտ է նշել այդ կետերի համարները: Այսպես, նախագծի 1-ին կետի 1-ին ենթակետում «Սույն կարգը մշակվել է» բառերից առաջ անհրաժեշտ է լրացնել «2.» թիվը: 

Նույն դիտողությունը վերաբերում է նաև նախագծի 1-ին կետի այլ ենթակետերին:


	Ընդունվել է
	Նախագծում կատարվել է համապատասխան փոփոխություն

	
	,,-,,
	7. Նախագծի 1-ին կետի 1-ին ենթակետով նոր խմբագրությամբ շարադրվող կարգի 2-րդ կետում «հաշվարկման՝ այդ թվում պարտադիր և խորհրդատվական բնույթ կրող նորմերը սահմանելու համար» բառերն անհրաժեշտ է փոխարինել «հաշվարկման նորմերը սահմանելու համար» բառերով:
Այս առումով նախագծի 1-ին կետի 2-րդ և 3-րդ ենթակետերում «խորհրդատվական բնույթ» բառերն անհրաժեշտ է փոխարինել «ուղենիշային բնույթ» բառերով: 


	Չի ընդունվել
	Մինչ այժմ քաղաքաշինության ոլորտում գործող գնագոյացման նորմատիվատեխնիկական փաստաթղթերով (այդ թվում տվյալ Կարգով) սահմանված նորմերը  ՀՀ պետական բյուջեի միջոցների, այդ թվում` վարկերի (եթե վարկային պայմանագրով այլ բան նախատեսված չէ), համայնքին տրամադրվող սուբվենցիաների, համայնքի վարչական տարածքում գտնվող անշարժ գույքի, իրավաբանական անձանց կանոնադրական կապիտալում պետական մասնակցության մասնավորեցումից ստացվող մուտքերի 30 տոկոսի չափով գումարների, ինչպես նաև արտաբյուջետային միջոցների հաշվին  իրականացվող ծրագրերի մասով կրել են  պարտադիր բնույթ (համաձայն ՀՀ կառավարության 23.11.2007թ N1484- Ն որոշման), ինչը ներկայումս առաջարկվում է վերանայել և էականորեն ազդել տարիների ընթացքում <արմատացած և ձևավորված> ոլորտային խնդիրների ընկալման և  դրանց այլընտրանքային լուծման ուղիների վրա: Ուստի,  <այդ թվում պարտադիր և խորհրդատվական բնույթ կրող նորմերը> բառերը կարևորվում են Կարգի հենց <1.Կիրառման ոլորտը> գլխում, որն ընկալվում է որպես փաստաթղթի առաջաբան և/կամ  ներածական մաս:
ՀՀ կառավարության 23.11.2007թ N1484- Ն որոշման 2-րդ կետով սահմանվել է, որ.

<2. Ոչ պետական բյուջեի միջոցների, այդ թվում` համայնքային բյուջեների հաշվին իրականացվող քաղաքաշինական փաստաթղթերի մշակման աշխատանքների և շինարարության նախահաշվային արժեքների որոշման (հաշվարկման) մասով գնագոյացման նորմատիվատեխնիկական փաստաթղթերը կրում են խորհրդատվական (կողմնորոշիչ) բնույթ:>

Հաշվի առնելով այն հանգամանքը, որ գնագոյացման նորմատիվ փաստաթղթերում ոչ պարտադիր նորմերը դեռ 2007թ-ից ի վեր կիրառվել և սահմանվել են որպես <խորհրդատվական (կողմնորոշիչ) բնույթ> կրող, դրանց անվանափոխությունը համարվում է ոչ նպատակահարմար:

Բացի այդ, ՀՀ գնումների օրենսդրության մեջ առկա են  շինարարական ծրագրերի <խորհրդատվական>՝ այսինքն մասնագիտական ծառայությունների բնորոշմանը վերաբերող հասկացություններ: 
<Ուղենիշային> եզրույթը, բովանդակային առումով,  որևէ կերպ մասնագիտական-խորհրդատվական բնույթի հետ համատեղելի չէ:



	
	,,-,,
	8. Նախագծի 1-ին կետի 4-րդ ենթակետով լրացվող կարգի 32.1.-րդ կետով սահմանվում է, որ տեխնիկական հսկողության ծառայության (այդ թվում գնման գործընթացների շրջանակներում նախատեսվող) պայմանագրային արժեքը կարող է ձևավորվել տվյալ ժամանակահատվածում գործող շուկայական գնին կամ անալոգիայի սկզբունքով ընտրված ներդրումային ծրագրի նկատմամբ իրականացված հսկողության փաստացի ծախսերին համապատասխան՝ Պատվիրատուի (Կառուցապատողի) և Ծառայություն մատուցողի (այդ թվում՝ մրցույթի մասնակցի)  «փոխհամաձայնեցմամբ»: Այս առումով անհրաժեշտ է հստակեցնել «փոխհամաձայնեցմամբ» դրույթի նախատեսման անհրաժեշտությունը:


	Ընդունվել է և կատարվել է լրացում
	<Գնումների մասին> ՀՀ օրենքի 45-րդ հոդվածի համաձայն՝  Ընտրված խորհրդատուի հետ կարող են վարվել բանակցություններ գնման պայմանագրի նախագծի դրույթների վերաբերյալ, ինչից կարելի է ենթադրել, որ աշխատանքների կամ ծառայությունների գինը  պետք է ձևավորվի <Պատվիրատուի (Կառուցապատողի) և Ծառայություն մատուցողի (այդ թվում՝ մրցույթի մասնակցի)  <փոխհամաձայնեցմամբ>:

Բացի այդ,  տվյալ <փոխհամաձայնեցման> հիմքում կարող են և պետք է  դիտարկվեն Պատվիրատուի հատուկ պահանջները և հիմնավորումները: Հարկ է նշել, որ ազատականացված գնային առաջարկի քննարկումը և համաձայնեցումը Պատվիրատուի կողմից՝ վերջինիս վերապահում է պատասխանատվության մեծ չափաբաժին:

	9. Նախագծի 1-ին կետի 4-րդ ենթակետում «32.1 կետով» բառերից առաջ անհրաժեշտ է լրացնել «հետևյալ բովանդակությամբ» բառերը:


	Ընդունվել է
	Նախագծում կատարվել է համապատասխան փոփոխություն

	10. Նախագծի 3-րդ կետում «պաշտոնական հրապարակման օրվան հաջորդող օրը» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով` նկատի ունենալով «Նորմատիվ իրավական ակտերի մասին» օրենքի 23-րդ հոդվածի դրույթները:


	Ընդունվել է
	Նախագծում կատարվել է համապատասխան փոփոխություն

	
	ՀՀ պաշտպանության նախարարություն 19.05.2020թ NՊՆ/510/1608-2020 գր.
	
1. որոշման 8-րդ հավելվածում լրացվող 32.1-ին կետը փաստացի վերաբերում է գնումների գործընթացների կազմակերպմանը, որի կապակցությամբ անհրաժեշտ է լինելու համապատասխան կարգավորումներ նախատեսել նաև Կառավարության 04.05.2017թ. N 526-Ն որոշման մեջ, ինչպես նաև հստակեցնել շուկայական գնի կամ անալոգիայի սկզբունքով ընտրված ներդրումային ծրագրի նկատմամբ իրականաց​ված հսկողության փաստացի ծախսերի համապատասխանության ուսումնասիրման պարտա​վորություն ունեցողներին և ուսումնասիրության իրականացման ձևերը (հնարավո​րու​թյունները)` հաշվի առնելով նաև, որ գործընթացը կարող է առնչվել առևտրային գաղտնիքի հետ 


	Ընդունվել է մասնակի
	        Նախագծի ընդունման առնչությամբ այլ իրավական ակտերի ընդունման անհրաժեշտության մասին Տեղեկանքում նշվել է, որ նախագծի ընդունման կապակցությամբ   այլ իրավական ակտերում նախատեսվում են համապատասխան փոփոխություններ:  Ի թիվս այլ իրավական ակտերի՝ փոփոխություններ նախատեսվում են նաև  ՀՀ կառավարության 04.05.2017թ. N 526-Ն որոշման մեջ: Ինչ վերաբերում է  շուկայական գնի կամ անալոգիայի սկզբունքով ընտրված ներդրումային ծրագրի նկատմամբ իրականաց​ված հսկողության փաստացի ծախսերի ընտրությանը, ապա պայմանագրի կնքման փուլում, պայմանագրային արժեքի ձևավորման հիմնական պատասխանատվությունը վերապահվում է Պատվիրատուին՝ որպես պայմանագրային գնի ձևավորման ամենաշահագրգիռ կողմ՝ պայմանով, որ վերջինս իր ռեսուրսներով և միջոցներով պետք է նախաձեռնի գնային իրական արժեքի <ձեռքբերման> գործընթաց` ուսումնասիրության, մոնիտորինգի, դիտարկումների կատարման և մասնագետների ներգրավման միջոցով:

	2. պայմանագրային արժեքների, բյուջեների ձևավորման և նախահաշիվների կազմման շրջանակներում ծախսերի նորմատիվների խորհրդատվական բնույթ ունե​նա​լը և դրա արդյունքում Պատվիրատուի (Կառուցապատողի) և Ծառայություն մատու​ցո​ղի (այդ թվում` մրցույթի մասնակցի) «փոխհամաձայնեցմամբ» որոշումը կարող է խնդիրներ առաջացնել գնման գործընթացների թե պլանավորման, թե հաստատ​ման, և թե կազմակերպման ժամկետների ապահովման ու այդ գործընթացների պատշաճ իրականացման առումներով:

	Չի ընդունվել
	Ներկայումս, երբ դեռ գործում են պարտադիր բնույթ կրող նորմերը՝ բազմաթիվ են  գնման գործընթացների, պլանավորման, հաստատ​ման, կազմակերպման ժամկետների ապահովման ու այդ գործընթացների ոչ պատշաճ իրականացման խնդիրները, որոնք պահանջում են հրատապ լուծումներ՝  պայմանագրային պարտավորությունների շրջանակներում կատարվող աշխատանքների պատշաճ վերահսկողության ապահովման, ակնկալվող արդյունքի ձեռքբերման, ծրագրերի հասցեականության, կանխատեսումների, ինչպես նաև իրական կարիքի գնահատման մասով:   Ոլորտի լիազոր մարմինը համարում է, որ   նշված խնդիրների գերակշիռ մասի արդյունավետ լուծման ուղիները կապված են ոչ թե պարտադիր նորմերի, այլ  շինարարական ծրագրերը համակարգող մասնագիտական ստորաբաժանման ներուժի և կարողությունների  հետ: Ուստի, տվյալ գործընթացում առաջնահերթ կարևորվում է հատկապես մասնագիտական ռեսուրսների ներգրավվման և/կամ  գործող կադրերի վերապատրաստման անհրաժեշտությունը :  

	
	ՀՀ կրթության, գիտության, մշակույթի և սպորտի նախարարություն 15.05.2020թ N01/12-1/11052-20 գր.
	<ՀՀ կառավարության 2011թվականի հունիսի 23-ի <Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011թվականի պետական բյուջեում վերաբաշխում և Հայաստանի Հանրապետության կառավարության 2010թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին> N 879-Ն որոշման մեջ փոփոխություններ և լրացումներ  կատարելու մասին>  Հայաստանի Հանրապետության կառավարության որոշման նախագծի վերաբերյալ Կրթության, գիտության, մշակույթի և սպորտի նախարարությունն առաջարկություններ և առարկություններ չունի:
	Ընդունվել է ի գիտություն
	

	
	ՀՀ տարածքային կառավարման և ենթակառուցվածքների նախարարություն 14.05.2020թ NՍՊ//12911-2020գր.
	«ՀՀ կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար  հատկացնելու մասին» N 879-Ն որոշման մեջ փոփոխություններ և լրացումներ  կատարելու մասին»   Հայաստանի Հանրապետության կառավարության որոշման նախագծի վերաբերալ ՀՀ տարածքային կառավարման և ենթակառուցվածքների նախարարությունը առաջարկություններ չունի:


	Ընդունվել է ի գիտություն
	

	
	ՀՀ էկոնոմիկայի նախարարություն  20.05.2020թ N01/6751-2020գր.
	ՀՀ կառավարության 2011թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011թվականի պետական բյուջեում վերաբաշխում և Հայաստանի Հանրապետության կառավարության 2010թվականի դեկտեմբերի 23-ի N1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N879-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն
	

	
	ՀՀ պետական եկամուտների  նախարարություն 14.05.2020թ  N01/3-1/29760-2020գր.
	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար  հատկացնելու մասին» N 879-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագիծը, ինչի կապակցությամբ հայտնում ենք, որ առաջարկություններ չկան:
	Ընդունվել է ի գիտություն
	

	
	ՀՀ ֆինանսների նախարարություն 18.05.2020թ N01/26-1/7169-2020գր.
	Առաջարկում ենք վերանայել 32.1 կետով նախատեսվող պայմանները, սահմանելով, որ եթե ծառայության ձեռքբերումն իրականացվում է գնման՝

· ոչ մրցակցային ձևով, ապա պայմանագրի արժեքը չի կարող գերազանցել համապատասխան աղյուսակներում նշված առավելագույն գումարների չափերը.

· մրցակցային ձևով, ապա ծառայության գինը հավասար է դրա ձեռքբերման նպատակով կազմակերպված ընթացակարգի արդյունքում ընտրված մասնակցի առաջարկած գնին:


	Ընդունվել է
	Նախագծում կատարվել է համապատասխան փոփոխություն, նախագիծը լրացվել է 32.2 կետով








